भारत सरकार
पंचायती राज मंत्रालय
राज्‍य सभा
अतारांकित प्रश्‍न सं. 94 
दिनांक 5 दिसम्‍बर, 2013 को उत्‍तरार्थ 
केन्‍द्र द्वारा प्रायोजित योजनाओं के संबंध में दिशा-निर्देश 
94  श्री  मणि शंकर अय्यर : 

क्‍या पंचायती राज मंत्री  यह बताने की कृपा करेंगे कि :

(क) क्‍या कैबिनेट सचिव ने भारत सरकार के सभी सचिवों को संबंधित मंत्रालय द्वारा चलाई जा रही केन्‍द्र प्रायोजित योजनाओं को 6 अगस्‍त, 2013 से दो माह की अवधि के भीतर संविधान (भाग-9 और भाग 9-क) के तिहत्‍तरवें  और चौहत्‍तरवें  संशोधनों के अनुरूप बनाए जाने संबंधी प्रधान मंत्री के दिशा-निर्देश के बारे में सूचना दी है ;
(ख) यदि हां, तो  इस दिशा निर्देश का कहां तक पालन किया गया है; और  
(ग) यदि इन दिशा-निर्देशों का पालन नहीं हुआ है तो विनिर्दिष्‍ट समय–सीमा में  इनका पालन सुनिश्‍चित करने के लिए क्‍या कदम उठाये जाने का प्रस्‍ताव है ?

उत्‍तर
पंचायती राज मंत्री
(श्री वी. किशोर चंद्र देव)
(क) से (ग.) : जी, हां । मंत्रिमंडल सचिव ने कार्यकलाप मूल्‍यांकन के आधार पर पंचायती राज संस्‍थाओं को समुचित भूमिका प्रदान करने के लिए दिशा-निर्देशों में संशोधन करने हेतु दिनांक 6 अगस्‍त, 2013 को सभी मंत्रालयों/विभागों के सचिवों को पत्र लिखा है। सचिवों की समिति ने भारत सरकार के संबद्ध सचिवों के साथ दिनांक 20.09.2013 एवं 06.11.2013 को आहूत अपनी बैठकों में स्‍थिति की समीक्षा की ।  
******
